
      Татарстанның халык шагыйре, публицист,    
җəмəгать эшлеклесе  Сибгат   Хəким    1911     елның    
4 декабрендə Татарстанның хəзерге Əтнə районы 
Күлле Киме авылында туа. 1931 елдан Казанда. 
1941-1946 елларда фронтта була. 1950 елдан 
язучылык эше белəн генə шөгыльлəнə. С.Хəким 
1960 елда Г.Тукай исемендəге Дəүлəт премиясенə, ə 
1970 елда М.Горький исемендəге Дəүлəт 
премиясенə лаек була. 1986 елда аңа, беренчелəрдəн 
булып, “Татарстан Республикасының халык 
шагыйре” дигəн исем бирелə.



⚫ Сибгат Хəким - халык  иҗаты  һəм  Тукай поэзиясе 
традициялəре  җирлегендə  яза башлаган шагыйрь. 
Аның игътибарын даими билəп торган мөһим 
темаларның берсе- туган җир темасы.Үзе туып 
үскəн Казан арты төбəгенə, аның табигатенə, 
кешелəренə мəхəббəт хисе шагыйрьнең бөтен 
иҗатын озатып бара. Аның иҗатында туган як 
темасы туган йорт, газиз əнкəй, сөйгəн яр 
темалары белəн тыгыз бəйлəнгəн. Боларның 
барысын да мəхəббəт, сүнми дə, сүрелми дə торган 
ярату һəм юксыну хисе берлəштерə.



   Туган як-сандык, зəңгəр күк-
   Өстендəге сырмасы...                                            

Сандыкта яткан сөлгелəр-                                
Һəркайсы бер җыр башы.



        Сибгат Хəким бала чактан ук Йосыф китабын укып 
үсə, соңыннан кат- кат укый. “Дуга” поэмасында да 
яктырта ул аны:

                    Ямь керде өйгə,ə тышта
                    Җиһанның тоташ кары,
                    Эштəн соң китап тыңларга
                    Əтинең чордашлары
                    Җыелды ничек, җан керде.
                    Шунда бер читкə посып,
                    Тыңладым, кайда Зөлəйха?
                    Кайда, дип, хəзер Йосыф?



Таудан төшкəн сулар котырып ага,                          
 Юар юлын,юар таш-комын.
 Килгəн шагыйрь халкы исеменнəн
 Җиткерергə чиксез шатлыгын.



 Мин геолог түгел,тик шулай да
 Катлаулы һəм нечкə эшем бар,
 Йөрəклəрдə яткан энҗелэрне
 Эзлəп таба торган көчем бар.



 Үрлəреңне менгəч, туган ягым,
  Рəшəң белəн битем юдың син;
  Һəрвакытта бергə уртаклаштың,
  Уртаклаштың барын-югын син.
  Үрлəреңне менгəч, туган ягым,
   Җилфердəде яшел күлмəгем...
   Ни өчендер, башка төштə түгел,
   Үрлəреңдə яшем түгəмен...



    Чылтырап аккан чишмəгə
    Суга дип килгəн идем                                                  

Тиз генə əйлəнеп өйгə
    Кайтырмын дигəн идем.
    Өздереп нигə карадың-
    Ник  тоттың чилəгемнəн?
    Суларым түгел, ялкыным
    Түгелде йөрəгемнəн.



Бакчабызда шомырт агачлары                                      
Җəй буена сине көттелəр.

Син килмəдең, көзге җиллəр инде
    Яфракларын җиргə сиптелəр



 Уяна иркен болыннар,
 Ачыла гөл керфеклəре;
 Тибрəнеп яфрак өстендə
  Уйный чык бөртеклəре



  Яратам мин авыл кешесенең
  Күңелле итеп шигырь сөйлəвен.
  Əкият кебек матур-Казан арты,
  Бала чагым үткəн җирлəрем.



       Яхшы шигырь кешене яңадан тудыра, моңга 
батыра, йөрəккə, күңелгə, җанга тəэсир итə. Сибгат 
Хəким тудырган образлар ихлас гадилеге белəн, 
чын халыкчан булуы белəн бик кадерле. Ул- 
дистəлəгəн җырлар авторы да. Сибгат Хəким 
шигырьлəренə язылган “Юксыну”, “Фазыл 
чишмəсе”, “Таң атканда”, “Башка берни дə кирəкми”, 
“Кайда да йөрəктə”, “Өзелгəнсең сиреньнəн”, “Бу 
кырлар, бу үзəннəрдə”, “”Кем уйлаган”, “Бер тауда ун 
чишмə” кебек җырлар халык арасында зур 
популярлык казанды.   



                                                           
        ИГЪТИБАРЫГЫЗ    ӨЧЕН   РƏХМƏТ!                                                                                                            


